
HOFSAAK OOR TABAKVERBOD AANGEHOOR

‘Miljarde word Iin die
sluikhandel gemaak’

Lot van byna 300 000 werkers sal bepaal word, sé groep

Malherbe Nienaber
en Jana Breytenbach

Die stryd tussen British Ameri-
can Tobacco Suid-Afrika (Batsa)
en die regering oor dié se verbod
op tabakverkope tydens die staat
van inperking sal uiteindelik
vandag en more in die hoogge-
regshof in Kaapstad aangehoor
word.

Batsa het reeds op 1 Junie 'n
dringende hofaansoek teen dr.
Nkosazana Dlamini-Zuma, mi-
nister van samewerkende rege-
ring en tradisionele sake, die na-
sionale Covid-19-bevelsraad en
die president ingedien.

Dié maatskappy en nege ander
respondente vra vir 'n hofbevel
dat die vlak 3-regulasie wat siga-
retverkope verbied ongrondwet-
lik en ongeldig verklaar en ter-
syde gestel word.

Yslike stroom
water laat oé

behoorlik rek

Jana Breytenbach

'n Mens sien dit nie aldag nie.
Duisende liter water wat uit 'n
boorgat spuit en alles in die
omgewing sopnat maak.

Pollie Hoffman, eienaar van
Bluescape Water Solutions, het
gister vertel hoe groot hulle ge-
skrik het toe hulle 'n boorgat
vir ’'n kliént in Stellenridge in
die noordelike stadsgebiede
van Kaapstad gesink het.

Hulle het begin boor en toe
die gat sowat 20 m diep is, het
'n yslike stroom water skielik
uitgespuit.

“Tussen 30 000 liter en
40 000 liter water per uur het
uitgespuit,” het Hoffman in ’'n
telefoniese gesprek gesé.

Boorgate kan tot 120 m diep
gesink word en daarom was
hulle verstom toe soveel water
op 20 m raakgeboor word.

Hoffman het gesé dit gebeur
soms dat 'n wateraar in die
akwifer, waar twee are saam-
loop, raakgeboor word.

“Vir elke 30 tot 40 gate wat

Daarby word 'n kostebevel ge-
vra teen Dlamini-Zuma en enige
ander respondente wat dit teen-
staan.

Aanvanklik sou die aansoek al
op 22 Junie aangehoor geword
het, maar dit is uitgestel na 'n
versoek dat ‘n volbank regters
die saak moet aanhoor.

Volgens Batsa het alle partye
ooreengekom dat die saak drin-
gend op 30 Junie aangehoor
word, maar dit is toe tot Augus-
tus uitgestel.

Die vertraging van ses weke
sal die land R1,4 miljard in be-
lasting kos en duisende werkge-
leenthede in gevaar stel, het die
tabakmaatskappy toe gesé.

Die drukgroep Tax Justice SA
(TJSA) het gister in 'n verkla-
ring gesé die land staan voor 'n
oomblik met “reuse-implikasies
vir die oppergesag van die reg,

Kyk ook na n wdeo op
dleburger com

ons sukkelende ekonomie en
Suid-Afrikaners se reg om 'n eer-
like inkomste te verdien”.

Yusuf Abramjee, TJSA-stigter,
sé die hofsaak sal beslis of “mis-
dadigers kan voortgaan om mil-
jarde rande in die sluikhandel te
maak”.

Abramjee het ook 'n beédigde
verklaring ingedien ter onder-
steuning van Batsa se aansoek.

“Die saak sal ook die lot be-
paal van byna 300 000 werkers
wat 'n lewe maak uit die wettige
tabakbedryf en talle meer fami-
lies wat afhanklik is van hulle.”

Abramjee het die hoop uitge-
spreek dat die regters die “ge
weldig skadelike en onwerkbare
verbod” sal beéindig.

Ondertussen het die Fair Tra-
de Independent Tobacco Associa-
tion (Fita) gister bevestig dat die
appelhof in Bloemfontein die

voorgestelde datums vir wan-
neer partye hul betooghoofde in
dié se appélsaak teen die rege-
ring moet indien, bekragtig het.
Fita het op 31 Julie sy aansoek
by die appelhof ingedien in nog
'n poging om die verbod op die
verkoop van tabakprodukte on-
wettig te laat verklaar. Dié stap
deur Fita volg nadat 'n volbank
regters op 24 Julie sy aansoek
om verlof tot appél van die hand
gewys het. Fita het die aansoek
teen pres. Cyril Ramaphosa en
Dlamini-Zuma ingedien.

Die volbank, bestaande uit reg-

ter-president Dunstan Mlambo
van die Gautengse hooggeregs-
hof en regters Annali Basson en
Daisy Sekao Molefe, het op

26 Junie Fita se aanvanklike
aansoek om die verbod ongrond-
wetlik te laat verklaar van die
hand gewys.

Pollie Hoffman staan langs die boorgat waar ’n yslike stroom water skielik die lug in gespuit het.

ons boor, sal ons so 'n geval
kry.”

Hy het gesé mense is steeds
baie bewus van waterbesparing

en hy kry gereeld mense wat
boorgate op hul erwe wil laat
sink sodat hulle van die water-
netwerk kan afkom en sodoen-

de die druk op die munisipale
waterstelsel verminder.

“Ons het goeie reén in die

winter gehad, maar die somer

Weather Service

Sinenhlanhla Mnguni, voorsit-
ter van Fita, het gister bevestig
die hof het die voorgestelde da-
tums vir wanneer die partye hul
betooghoofde moet indien, be-
kragtig.

Die regering moet teen Vrydag
om 15:00 sy repliek op Fita se
aansoek indien. Hierna het Fita
weer kans om teen 11 Augustus
om 15:00 op die regering se stuk-
ke ’n repliek in te dien.

Hierna sal die appelhof die
aansoek oorweeg. Geen formele
aansoek sal fisiek in die hof
plaasvind nie.

Indien die aansoek toegestaan
word, sal dit beteken dat Fita
teen die hooggeregshof se beslis-
sing mag appelleer en sal daar 'n
amptelike verhoor wees.

Indien dit nie toegestaan word
nie, kan Fita as laaste uitweg die
konstitusionele hof nader.

Foto: BLUESCAPE WATER SOLUTIONS

is amper hier en dit is van die
uiterste belang dat mense
steeds water bespaar,” het hy
gese.

‘Waterperke’ in
Kannaland op
FB was 'n fout

Jackie Kruger

'n Kennisgewing oor waterbeper-
kings wat in die Kannaland-dis-
trik ingestel is, is verkeerdelik
geplaas.

Die kennisgewing oor die wa-
terbeperkings het op die Kanna-
land-munisipaliteit se Facebook-
blad verskyn, maar die kennis-
gewing is verkeerdelik geplaas
en reeds verwyder, het die Kan-
naland-munisipaliteit gister by
navraag laat blyk.

Nico Jonker, direkteur van in-
frastruktuurdienste by die muni-
sipaliteit, sé die Le Grangedam
in Ladismith is 95% vol en boor-
gate lewer tans genoeg water om
in die aanvraag na water te vol-
doen.

Die Nelsdam in Calitzdorp is
tans 53,15% vol en die Tierkloof-
dam wat aan Zoar water verskaf
99,31%.

'n Lesing van die damvlakke is
op 3 Augustus geneem.

Volgens hom kry Vanwyks-
dorp sy water uit die Oog ('n fon-
tein) en boorgate en is die water-
voorsiening in orde.

LUR veroordeel plundery van
drankwinkels tydens betogings

Albert Fritz, Wes-Kaapse LUR
vir gemeenskapsveiligheid, het
die plundery van drankwinkels
in Kaapstad veroordeel.

Fritz sé in 'n verklaring 'n
aantal drankwinkels is onlangs
geplunder te midde van die ge-
welddadige betogings in die me-
tropool.

“Ek vra enigiemand met inlig-
ting oor die voorvalle om na vo-
re te kom en dit by die polisie
aan te meld.”

Hy sé die Wes-Kaapse regering
erken dat talle dranklisensiehou-
ers, restaurante en kroeé inge-
sluit, onder geweldige druk is.

“Ons is simpatiek en verstaan
dat baie werkgeleenthede en sa-
keondernemings in gevaar is
weens die verbod op die verkoop
van alkohol.

“Ek ondersteun die premier se
oproep vir 'n slim benadering tot
drankverkope wat ook drankver-
wante skade sal verminder.”

In die verklaring het Fritz die
105 ondersoeke deur die Wes-
Kaapse Drankowerheid verwel-

kom, asook 36 dranklisensies
wat tussen 27 Maart en 31 Julie
opgeskort is.

Van die 105 ondersoeke wat ge-
doen is, is 46 sake op die drankli-
sensie-tribunaal se rol geplaas.
Hiervan is 36 dranklisensies op-
geskort, agt aansoeke van die
hand gewys en twee hangend.

Volgens Fritz is die drankli-
sensies opgeskort ingevolge
art. 71 van die Wes-Kaapse
Drankwet, wat beteken dat 'n li-
sensie opgeskort mag word op 'n
interim- en dringende basis
waar daar 'n dreigende gevaar
bestaan vir die publiek se wel-
stand, gesondheid of veiligheid.

Die dranklisensiehouers wat
daarna steeds nie voldoen aan
art. 20 van die Drankwet nie, sal
ondersoek word en kan 'n boete
van tot R115 000 opgelé word of
hul lisensie kan herroep word.

Fritz het die publiek gevra om
alkoholverwante oortredings by
die polisie of die Wes-Kaapse
Drankowerheid by 021 204 9805
aan te meld.

2 vroue in hof na man (78)
aangerand is in Vermont

Malherbe Nienaber

Twee vroue van onderskeide-
lik 19 en 31 jaar oud het gister
in die hof in verband met die
aanranding van 'n 78-jarige
man in Vermont in die Wes-
Kaap verskyn.

Die man is Sondag naby Pa-
radise Park aangerand en fo-
to’s van hom na die voorval is
op sosiale media gedeel.

In video’s wat ook gedeel is,
sé twee mans dat hulle die
vermeende aanvallers “ge-
vang het nadat die oom be-
bloed geslaan is”.

Later verskyn 'n polisie-
voertuig ook op die toneel,
terwyl twee vroue op die
grond sit by die mans wat die
video neem. Hulle is aan die
polisie oorhandig.

Die man het na bewering in
Lynxweg gaan stap toe hy
aangeval is.

’n 78-jarige man is Sondag in

Vermont naby Hermanus aan-
gerand, waarna twee vroue in
hegtenis geneem is.

Sers. Noloyiso Rwexana,
provinsiale polisiewoordvoer-
der, het gister bevestig dat 'n
saak van aanranding met die
opset om ernstig te beseer on-
dersoek word en dat die vroue
in die landdroshof in Herma-
nus sal verskyn.

Vyf vas na kitskosplek beroof is

Die polisie in Kaapstad het
Maandagaand vyf mense in heg-
tenis geneem nadat 'n kitskos-
restaurant in Lansdowne beroof
is.

Lede van die bende-eenheid en
polisie in Athlone het die aand
gereageer toe vyf vermeende ro-
wers die werknemers met vuur-
wapens gedreig en geéis het dat
hulle die kluis oopmaak.

Sers. Noloyiso Rwexana, poli-

siewoordvoerder, het gister in 'n
verklaring gesé die mense het te
voet met 'n onbevestigde bedrag
kontant gevlug.

Later is die vyf, tussen 24 en
36 jaar oud, egter aangekeer en
die geld is teruggevind, sowel as
twee ongelisensieerde vuurwa-
pens.

Hulle sal in die landdroshof in
Wynberg verskyn nadat hulle
aangekla is.

